
1. Անհրաժեշտությունը
Կարգը մշակվել է Հայաստանի Հանրապետության «Ֆիզիկական կուլտուրայի և սպորտի մասին» օրենքի, ինչպես նաև «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների զարգացման ռազմավարության և դրա գործողությունների պլանի» դրույթների հիման վրա։ Ֆիզիկական ակտիվության խրախուսման ծրագրերը դահուկային սպորտի, հրաձգության և լողի ուղղություններով ունեն առողջապահական, դաստիարակչական և սոցիալական կարևոր նշանակություն: Ֆիզիկական ակտիվությունը խթանելը՝ համարվում է դպրոցահասակ երեխաների առողջ ապրելակերպի ծրագրերի առանցքային բաղադրիչ։ Առողջ ապրելակերպի ծրագրերը նպաստում են ոչ միայն ֆիզիկական, այլև մտավոր և հոգեբանական կայունությանը, թիմային աշխատանքի և սոցիալական հմտությունների զարգացմանը։
Այսպիսով. դահուկային սպորտի, հրաձգության և լողի ծրագրերը կարևոր դեր ունեն դպրոցահասակ երեխաների առողջ ապրելակերպի խթանման գործում։ Միաժամանակ, ոլորտի զարգացման և ծրագրերի արդյունավետ իրականացման նպատակով անհրաժեշտ է զարգացնել մարզաձևերը՝ ներդնելով կայուն մեխանիզմներ և ապահովել հավասար հասանելիություն Հայաստանի Հանրապետության մարզերում գործող հանրակրթական ուսումնական հաստատություններում սովորող դպրոցահասակ երեխաների համար։
1. Ընթացիկ վիճակը և խնդիրները
 Ծրագրերն իրականացվում են մարզական կազմակերպությունների միջոցով, երեք ուղղություններով՝  դահուկային սպորտ, հրաձգություն և լող: 
· Լողի ենթակառուցվածքները կենտրոնացված են հիմնականում քաղաքային համայնքներում՝ մարզերում միայն սահմանափակ քանակով այս է պատճառը, որ լողի ծրագիրն իրականացվում է մարզերում գործող լողավազաններում։ Մարզաձևն ունի առողջարար նշանակություն և համարվում է երեխաների համակողմանի ֆիզիկական զարգացման արդյունավետ միջոց։ Լողի ուսուցումն 2024 թվականից իրականացվել է, որպես փորձնական ծրագիր, այժմ էլ շարունակվում է իրականացվել «Մասսայական սպորտ» ծրագրի շրջանակում։ Խնդիրը՝ մարզերում լողավազանների սահմանափակ քանակն է և դպրոցահասակների մոտ առթղջ ապրելակերպի արժեհամակարգի ձևավորումը:
· Դահուկային սպորտի ենթակառուցվածքները սեզոնային են և կենտրոնացած են առանձին լեռնային գոտիներում: Դահուկային սպորտի պարապմունքներն իրականացվում են հիմնականում լեռնային և ձյունառատ բնակավայրերում գործող կազմակերպությունների կողմից, որոնք կազմակերպում են ուսումնամարզական պարապմունքներ, հավաքներ և տարբեր մրցումներ։ Մարզաձևը նպաստում է երեխաների դիմացկունության, համակարգվածության և ընդհանուր ֆիզիկական պատրաստվածության զարգացմանը։ Դահուկային սպորտի խնդիրներն են՝ ենթակառուցվածքներն ու համապատասխան մարզահրապարակների սահմանափակ հասանելիությունը, եղանակային գործոնը և անվտանգության ապահովման անհրաժեշտությունը, ինչպես նաև արդիական հատուկ տեխնիկա-սարքավորումների հետ աշխատելը․
· Հրաձգության մարզաբազաները սահմանափակ են և հաճախ չեն համապատասխանում ուսումնական ծրագրերի ամբողջական իրականացման պահանջներին՝ հատկապես նախազորակոչային տարիքի երեխաների հետ իրականացված դասընթացների ժամանակ: Հրաձգության ուսուցումն իրականացվելու է մարզական կազմակերպություններում՝ անվտանգության կանոնների խիստ պահպանմամբ։ Պարապմունքներն անցկացվելու են համապատասխան որակավորում ունեցող մարզիչ-մանկավարժների կողմից։ Մարզաձևը զարգացնում է երեխայի կենտրոնացվածությունը, ինքնակառավարումը և պատասխանատվության զգացումը: Հրաձգության ուսուցման խնդիր է հանդիսանում պարապմունք իրականացնող կազմակերպության նյութատեխնիկական բազայի արդիականացման առկայությունը:
1. Տվյալ բնագավառում իրականացվող քաղաքականությունը 
Դպրոցահասակ երեխաների շրջանում ֆիզիկական ակտիվության խրախուսումը հանդիսանում է առողջ ապրելակերպի ձևավորման պետական քաղաքականության առաջնահերթ ուղղություններից մեկը։ Հայաստանի Հանրապետությունում դպրոցահասակ երեխաների առողջ ապրելակերպի խրախուսման քաղաքականությունը վերջին 5 տարիներին պետական մակարդակով արժանացել է մեծ ուշադրության, որը նախատեսում է առողջ ապրելակերպի մշակույթի ձևավորում, ֆիզիկական ակտիվության բարձրացում և առողջ սննդի խրախուսում։ Ծրագրերի իրականացումն իրենից ենթադրում է համայնքային ներգրավածություն՝ ծնողների, մարզական կազմակերպությունների և տեղական ինքնակառավարման մարմինների մասնակցությամբ։ Այս քաղաքականությունը նպատակ է հետապնդում ոչ միայն առողջ ապրելակերպի խրախուսում, այլև մարզերում կրթական և սոցիալական հավասարության ապահովում և այն դիտվում է որպես ներդրում հանրային առողջության և սպորտի զարգացման ոլորտներում։ Դահուկային սպորտի, հրաձգության և լողի ծրագրերը միտված են երեխաների ֆիզիկական, հոգեբանական և կամային որակների զարգացմանը, առողջության ամրապնդմանը և սպորտային հմտությունների ձևավորմանը։
4.Կարգավորման բնույթը և նպատակը
	Առկա խնդիրների լուծման նպատակով Կրթության, գիտության, մշակույթի և սպորտի նախարարությունը պատասխանատու է ծրագրերի իրականացման և դպրոցներում առողջ ապրելակերպի խրախուսման քաղաքականության ներդրման համար։ 	
Առաջարկվող փոփոխությունների իրականացման դեպքում հնարավոր են հետևյալ ռիսկերը.
	Ծախսերի աճ՝ պայմանավորված բյուջեում գումարի բացակայությամբ:
	Անարդյունավետ բաշխում՝ ենթակառուցվածքների անհավասար տեղաբաշխման պատճառով և բնակավայրի թեր  բնակեցում:
	Վերահսկման խնդիրներ մասնավոր կազմակերպությունների ներգրավման և պահանջարկի գեր ծանրաբեռնվածության, ինչպես նաև որակի ապահովման դեպքում: 
Միաժամանակ նախատեսվում է «1163. Մասայական սպորտ» ծրագրի շրջանակում իրականացվող «11025. Հայաստանի Հանրապետության մարզերում դպրոցահասակ երեխաների առողջ ապրելակերպի խրախուսում» միջոցառման շրջանակում իրականացնել ծրագիրը՝ հավելյալ գումար ներդնելու հիմքով։
Միևնույն ժամանակ, 2026 թվականին ծրագրի բյուջեով ունցած գումարով շարունեակվելու  է իրականացվել  2024 թվականի հուլիսի 4-ի N 1027-Լ որոշմամբ հաստատված փորձնական ծրագրը: 
 Լողի փորձը կա, դահուկային սպորտի զարգացման անհրաժեշտությունը հիմնավորվում է Հայաստանի Հանրապետության մարզերից ստացված կարծիքներով և ենթակառուցվածքներով, իսկ հրաձգության մարզաձևի համար անհրաժեշտ ենթակառուցվածքներ առկա են գրեթե բոլոր մարզերում՝ ինչպես մարզադպրոցներում, այնպես էլ որոշ հանրակրթական ուսումնական հաստատություններում, ինչն էլ հնարավորություն է տալիս զարգացնել մարզաձևը: 
Ծրագրի հիմնական նպատակն է ապահովել մարզերի միջև հավասար հնարավորություններ, բարձրացնել երեխաների ֆիզիկական ակտիվությունը և խթանել առողջ ու կայուն կենսակերպի ձևավորումը։
5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Նախարարության կողմից՝ Հայաստանի Հանրապետությունում գործող մարզական կազմակերությունների շրջանում կատարված մոնիթորինգի հիման վրա:
6. Ակնկալվող արդյունքը
· Հայաստանի Հանրապետության մարզերում դպրոցահասակ երեխաների համար լողի, դահուկային սպորտի և հրաձգության մարզաձևերով զբաղվելու հասանելիության ընդլայնում՝ մասնավոր կամ մասնավորի կողմից շահագործվող մարզական ենթակառուցվածքների ներգրավման միջոցով։
· Մասսայական սպորտի զարգացում և առողջ ապրելակերպի ձևավորման նպատակային քաղաքականության արդյունավետ իրականացում։
· Աոցիալապես հավասար հնարավորությունների ներդնում՝ մարզային համայնքներում բնակվող երեխաների համար՝ անկախ նրանց սոցիալական պայմաններից։
· Մարզական ենթակառուցվածքների առավել արդյունավետ օգտագործում և մասնավոր հատվածի ներուժի ներգրավվում մարզական ծրագրերի իրականացման գործընթացում։
7. Կապը ռազմավարական փաստաթղթերի հետ. 
Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Որոշման նախագիծը բխում է  ՀՀ կառավարության 2023 թվականի դեկտեմբերի 7-ի «Հայաստանի Հանրապետության ֆիզիկական կուլտուրայի և սպորտի ոլորտների 2024-2030 թվականների ռազմավարությունը և ռազմավարության գործողությունների պլանը հաստատելու մասին» N 2145 որոշման հավելված 1-ի 25-րդ կետի դրույթներից.
 Ուսումնական հաստատություններում մարզական գործունեության ապահովման համար անհրաժեշտ բաղադրիչներն են`
1) մարզադահլիճ, մարզահրապարակ, վազքուղի.
2) մարզագույք (նաև ձմեռային).
3) հրաձգարան (ելնելով դպրոցների և այնտեղ սովորող դպրոցականների քանակից՝ հնարավոր է համայնքում ունենալ մեկ կամ մի քանի հրաձգարան, որոնք տարբեր օրերի և ժամերի կսպասարկեն բոլորին, այստեղ անհրաժեշտ է համագործակցություն նախնական զինվորական պատրաստություն առարկայի շրջանակներում, ինչպես նաև պաշտպանության նախարարության հետ՝ օգտագործելով առկա հնարավոր ռեսուրսը).
4) լողավազան (կարող է գործածվել հրաձգարանների համար առաջարկվող մոդելը): Հատկապես կարևոր է դպրոցների տարրական դասարանների աշակերտների շրջանում լողի զանգվածային ուսուցում կազմակերպելու համար պայմանների ապահովումը (Հավելված 2-ի՝ մասնավոր նպատակ 1.1-ի գործողություն 5): 
8. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն:
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

 9. Ծրագրի իրականացման hամար անհրաժեշտ ծախսերը

